
აჭარის ავტონომიური რესპუბლიკის 

უმაღლესი  საბჭოს აპარატის საორგანიზაციო

 და საქმისწარმოების დეპარტამენტის  უფროსს

ბატონ გიორგი ბერიძეს

დ ა ს კ ვ ნ ა

აჭარის ავტონომიური რესპუბლიკის კანონის პროექტზე -“ აჭარის ავტონომიური 
რესპუბლიკის ქონების მართვისა და განკარგვის შესახებ“ აჭარის ავტონომიური 

რესპუბლიკის კანონში  ცვლილების შეტანის თაობაზე

მიმდინარე წლის 23 თებერვალს  აჭარის ავტონომიური რესპუბლიკის უმაღლესი 
საბჭოს საფინანსო-საბიუჯეტო და ეკონომიკურ საკითხთა კომიტეტმა სხდომაზე 
განიხილა,  აჭარის ავტონომიური რესპუბლიკის კანონის პროექტი – „აჭარის ავტონომიური 
რესპუბლიკის ქონების მართვისა და განკარგვის შესახებ“ აჭარის ავტონომიური 
რესპუბლიკის კანონში ცვლილების შეტანის თაობაზე (N09-01-08/18 17.06.2021წ). 
კანონპროექტის ავტორი და ინიციატორია უმაღლესი საბჭოს წევრი დავით გაბაიძე.

კანონპროექტის მიღების მიზანია აჭარის ავტონომიური რესპუბლიკის ქონებრივი 
ინტერესების მაქსიმალური დაცვა და საკანონმდებლო ვაკუუმის აღმოფხვრა. სხდომაზე 
წარმოდგენილ იქნა აჭარის ავტონომიური რესპუბლიკის  ფინანსთა და ეკონომიკის 
სამინისტროს მოსაზრება კანონპროექტთან დაკავშირებით.

სხდომაზე მიღებული იქნა შემდეგი გადაწყვეტილებები:

1.კანონპროექტის მიმართ  გამოითქვა შემდეგი სახის შენიშვნა:
კერძოდ, მიზანშეწონილია კანონპროექტის პირველი მუხლით გათვალისწინებული  

მე-13 მუხლის 21 პუნქტი ჩამოყალიბდეს შემდეგი რედაქციით:
„21 . პირს შეიძლება საკუთრებაში გადაეცეს მის მიერ დაზიანებული, აჭარის 

ავტონომიური რესპუბლიკის საკუთრებაში არსებული ან/და ხელისუფლების 
ორგანოს/საჯარო სამართლის/არასამეწარმეო (არაკომერციული) იურიდიული პირის 
ბალანსზე რიცხული მოძრავი ნივთი, ამ ნივთის დაზიანებამდე არსებული საბაზრო 
ღირებულების (რომელიც არ შეიძლება იყოს საბალანსო ღირებულებაზე ნაკლები) 
არანაკლები ღირებულების ნივთის მიღების სანაცვლოდ. ხელისუფლების ორგანო/საჯარო 



სამართლის/არასამეწარმეო (არაკომერციული) იურიდიული პირი უფლებამოსილია 
შესაბამისი ინდივიდუალურ-ადმინისტრაციული აქტისა და ხელშეკრულების 
გაფორმების საფუძველზე პირს საკუთრებაში გადასცეს მოძრავი ნივთი და სანაცვლოდ 
მიიღოს და ბალანსზე აიყვანოს შესაბამისი ნივთი.“.

2. სხდომაზე წარმოდგენილი  შენიშვნების  გათვალისწინებით კომიტეტმა  კანონის 
პროექტის  გადამუშავებული ვარიანტი,   უმაღლესი საბჭოს პლენარულ სხდომაზე 
განსახილველად მომზადებულად მიიჩნია გამარტივებული წესით, ერთი მოსმენით. 
  
მარინე გვიანიძე

კომიტეტის თავმჯდომარე

აჭარის ავტონომიური რესპუბლიკის უმაღლესი საბჭო


